
DISPENSASJON FOR INNSAMLING AV ARTSBELEGG I SAMBAND MED 
NATURKARTLEGGING I ØYKJEHEIA NATURRESERVAT (DS 22/468) 
 
 
Me viser til dykkar søknad av 12.05.2022 om dispensasjon for å samle inn belegg av planter, 
sopp og lav for artsbestemming. Søknaden er innvilga.   
 
 
 
Vedtak 
Vernemyndigheita gjev med heimel i naturmangfaldlova § 48 dispensasjon frå 
verneforskrifta til å fjerne planter, sopp og lav frå reservatet når dette er nødvendig for 
artsbestemming i samband med kartlegging av natur i offentleg regi.  
 
Grunngjeving: 

 Det er positivt for verneverdiane at kunnskapsgrunnlaget vert styrka  
 Det strider ikkje mot vernevedtaket sitt føremål  

 
Vilkår: 

 Belegg skal takast på mest skånsam måte for bestanden 
 Dispensasjonen omfattar alle aktørar som gjennomfører kartlegging av natur innanfor 

Øykjeheia naturreservat etter oppdrag frå Miljødirektoratet, Statsforvaltaren eller 
kommunen.   

 Dispensasjonen gjeld innanfor heile verneområdet  
 Dispensasjonen er ikkje tidsavgrensa     

 
 
 
Bakgrunn 
Det går fram av søknaden at Miljøfaglig Utredning AS etter oppdrag frå Miljødirektoratet 
skal gjennomføre ei heildekkande kartlegging etter Artsdatabanken sitt system Natur i Norge 
(NiN) innanfor deler av Øykjeheia naturreservat. For å kunne ta belegg for artsbestemming 
søker Miljøfaglig Utredning AS om dispensasjon frå verneforskrifta sitt forbod mot å fjerne 
«planter og sopp inkludert lav eller deler av disse» frå reservatet.  

I høve søknaden vil belegg bli tatt på mest skånsam måte for bestanden.  
 
Føremålet med kartlegginga er å styrke kunnskapsgrunnlaget om verneområdet.    
 
 
Vurdering 
Verneforskrifta inneheld ingen spesifikke dispensasjonsføresegner som kan nyttast i dette 
tilfellet. Søknaden lyt difor behandlast etter den generelle dispensasjonsføresegna i 
naturmangfaldlova § 48.  
 
§ 48 opnar for at kommunen kan gi dispensasjon dersom det ikkje er i strid med 
vernevedtaket sit føremål og ikkje kan påverka verneverdiane nemneverdig, eller dersom 
sikkerheitsomsyn eller omsyn til vesentlige samfunnsinteresser gjer det nødvendig.   
 
For kommunen framstår det som heilt openbart at det ikkje kan vera i strid med 
verneføremålet å kartlegge kva for verneverdiar som finst innanfor verneområdet. Det vil 
vera netto positivt for verneverdiane at kunnskapsgrunnlaget vert styrka.  
 
Etter vårt syn burde det ikkje vera nødvendig å søke om dispensasjon kvar gong det skal 
takast belegg for artsbestemming i samband med kartlegging av natur i naturreservatet. 
Vedtaket er difor utforma noko generelt slik at det også vil vera gjeldande i andre tilfelle 
framover. 
 
 
Heimelsbakgrunn 
Forskrift om vern av Øykjeheia naturreservat, Sirdal kommune, Vest Agder.  
 
Verneføresegna det er gitt dispensasjon frå er § 3 bokstav a:  
 

«Vegetasjonen, herunder døde busker og trær, er vernet mot skade og ødeleggelse. 
Det er forbudt å fjerne planter og sopp inkludert lav eller deler av disse fra 
reservatet. Planting eller såing av trær og annen vegetasjon er forbudt.»   

 
Heimelen for dispensasjonsvedtaket er naturmangfaldlova § 48 der det i første ledd står 
følgjande: 
 

«Forvaltningsmyndigheten kan gjøre unntak fra et vernevedtak dersom det ikke 
strider mot vernevedtakets formål og ikke kan påvirke verneverdiene nevneverdig, 
eller dersom sikkerhetshensyn eller hensynet til vesentlige samfunnsinteresser gjør 
det nødvendig.» 

 
 
Med helsing 
 
 
May Britt Ousdal for 
Sven Magne Ousdal 

Sven Sandvik 

Enhetsleder arealforvaltning Plan- og miljøkonsulent 
 
 
Dokumentet er elektronisk godkjent og har derfor ingen signatur. 

Vedtaket er et enkeltvedtak og kan påklages til kommunen. Klagefristen er 3 uker regnet fra den dagen brevet 
kom fram til påført adressat. Det er tilstrekkelig at klagen er postlagt innen fristens utløp. 
 
Klagen skal sendes skriftlig til den som har fattet vedtaket, oppgi vedtaket det blir klaga over, den eller de 
endringer som er ønskelige, og de grunner du vil føre for klagen. Dersom du klager så seint at det kan være 
uklart for oss om du har klaget i rett tid blir du også bedt om å oppgi når denne meldingen kom fram. 
 
Dersom noen med klageadgang vil bestride gyldigheten av vedtaket, herunder fremme krav om erstatning, er 
det et vilkår for å reise sak for domstolene at vedkommende har benyttet sin adgang til å påklage vedtaket og at 
klagen er avgjort av høyeste klageinstans som står åpen. Det vises til forvaltningsloven § 27 b. 

